
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2004 ԹՎԱԿԱՆԻ ՄԱՐՏԻ 4-Ի ԹԻՎ 318-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

1. Ընթացիկ իրավիճակը և իրավական ակտի ընդունման անհրաժեշտությունը
ՀՀ կառավարության 2004 թվականի մարտի 4-ի թիվ 318-Ն որոշման (այսուհետ՝ որոշում) կիրարկման ընթացքում ի հայտ են եկել խնդիրներ, որոնք կարգավորելու նպատակով որոշման մեջ կատարվել են համապատասխան փոփոխություններ՝ այդ թվում խմբագրական բնույթի, ինչպես նաև հաշվի առնելով այլ իրավական ակտերում կատարված փոփոխությունները և լրացումները: Մասնավորապես.
1) «ՀՀ կառավարության 2004 թվականի մարտի 4-ի թիվ 318-Ն որոշման մեջ փոփոխություններ և լրացումների կատարելու մասին» կառավարության որոշման նախագծով (այսուհետ՝ Նախագիծ) նախատեսվում է փոփոխություն և լրացում կատարել որոշմամբ հաստատված N 5 հավելվածում, ըստ որի կարգավորվում են առողջապահական պետական նպատակային ծրագրերի շրջանակներում անվճար և արտոնյալ պայմաններով  բնակչության սոցիալապես անապահով ու առանձին (հատուկ) խմբերի ցանկում ընդգրկված անձանց նորագույն և թանկարժեք տեխնոլոգիաներով մատուցվող բժշկական օգնության և սպասարկման ծառայություններից օգտվելու հետ կապված հարաբերությունները Շահառուների ցանկի և ծառայությունների քանակի փոփոխությունները պայմանավորված է 2019 թվականի ՀՀ պետական բյուջեով «Սոցիալապես անապահով և հատուկ խմբերում ընդգրկվածներին բժշկական օգնության ծառայություններ» ծրագրով նախատեսված միջոցառումների իրականացմամբ: Ներկայացված փոփոխությունները իրականացվում են վերը նշված ծրագրով նախատեսված միջոցների շրջանակներում:
2) Առողջապահության նախարարության և բժշկական կազմակերպությունների միջև կնքվող պետության կողմից երաշխավորված անվճար և արտոնյալ պայմաններով բժշկական օգնության և սպասարկման ծառայությունների մասին պայմանագրերի կնքման ժամկետները կրճատելու նպատակով առաջարկվում է պայմանագրերի օրինակելի ձևերի, հիվանդանոցային ու արտահիվանդանոցային, հանրային առողջապահական և առողջապահական հարակից ծառայությունների մատուցման առանձին տեսակների նորմատիվների ու գների և այլ անհրաժեշտ իրավական ակտերի հաստատման ժամկետները երկու ամսից դարձնել մեկ ամիս:
3) Ֆինանսների նախարարության առաջարկով ՀՀ կառավարության 2017 թվականի դեկտեմբերի 28-ի  N 1691-Ն որոշմամբ կատարված փոփոխությություններով առողջապահական ծառայությունների մատուցման առանձին տեսակների նորմատիվների ու գների հաստատման համաձայնեցման պահանջը ֆինանսների նախարարության հետ հանվել է, սակայն որոշմամբ հաստատված N 2 հավելվածի 5-րդ կետի 7-րդ ենթակետում և N 3 հավելվածի 2-րդ գլխի 5-րդ կետում այն չի փոփոխվել, ուստի առաջարկվում է կատարել համապատասխան փոփոխություններ:
4) Որոշմամբ հաստատված N 2 հավելվածի 6-րդ կետում առաջարկվող փոփոխությունը պայմանավորված է նրանով, որ առանձին դեպքերում կազմակերպությունների պայմանագրային գումարների համահարթեցման նպատակով անհրաժեշտություն է առաջանում բացի որոշմամբ թվարկված ցուցանիշներից հաշվի առնել նաև ծավալված մահճակալների թիվը, դրանց զբաղվածությունը և կազմակերպության կողմից վճարովի հիմունքներով մատուցված բժշկական օգնության և սպասարկման ծավալները:
5) Նախագծի 5-րդ և 6-րդ ենթակետերով առաջարկվող փոփոխությունները նպատակ ունեն  բնակչության սոցիալապես անապահով և առանձին (հատուկ) խմբերի ցանկում չընդգրկված անձանց անվճար կամ արտոնյալ պայմաններով բժշկական օգնության և սպասարկման համար ուղեգրումը քաղաք Երևանում և ՀՀ մարզերում կատարել նույն սկզբունքով:
6) Նախագծի 7-րդ ենթակետի փոփոխությունով առաջարկվում է  պետության կողմից երաշխավորված անվճար պայմաններով դժվարամատչելի ախտորոշիչ հետազոտություններց օգտվող նպաստառուների անապահովության միավորը 36 բալից իջեցնել 30.01 բալ, որը պայմանավորված է ՀՀ պետական բյուջեով «Սոցիալապես անապահով և հատուկ խմբերում ընդգրկվածներին բժշկական օգնության ծառայություններ» ծրագրով նախատեսված միջոցառումների իրականացմամբ: Ներկայացված փոփոխությունները իրականացվում են վերը նշված ծրագրով նախատեսված միջոցների շրջանակներում: 
7) Նախագծի 8-10-րդ և 12-րդ ենթակետերով փոփոխությունները ունեն խմբագրական բնույթ:
8) Նախագծի 11-րդ ենթակետով փոփոխությունը պայմանավորված է 2018 թվականին բյուջեի կառուցվածքային փոփոխությամբ, իսկ արտոնյալ պայմաններով իրականացվող բժշկական ծառայությունների ցանկը կանոնակարգվում է որոշմամբ հաստատված N 2 հավելվածի 13-րդ կետի 1-ին ենթակետի բ. պարբերությամբ:
9) Նախագծի 14-րդ ենթակետով առաջարկվող փոփոխությունը պայմանավորված է սույն հիմնավորման 1-ին ենթակետով թվարկված հանգամանքներով:
10) Նախագծի 15-րդ ենթակետով առաջարկվող փոփոխությունը պայմանավորված է հետևյալ հանգամանքներով.
2018 թվականի բյուջեով ստոմատոլոգիական բժշկական օգնության ծրագրի ծախսերը նախորդ տարվա համեմատ կրճատվել են 349,4 մլն դրամ, իսկ երեխաների ստոմատոլոգիական առաջնային կանխարգելման ծառայություններ ծրագրի մասով` 33,4 մլն դրամ: Ստոմատոլոգիական ծառայությունները 2018թ. բյուջեով նախատեսված միջոցների շրջանակներում կազմակերպելու նպատակով ՀՀ կառավարության 2018 թվականի մարտի 29-ի N 355-Ն որոշմամբ վերանայվել է շահառուների ցանկը, հստակեցվել է մատուցվող ծառայությունների փաթեթը և ներ է դրվել բժշկական օգնության փոխհատուցման համավճարային եղանակը:
2019 թվականի ՀՀ պետական բյուջեի նախագծով նախատեսվում է ավելացնել  առողջապահության նախարարության միջոցով իրականացվող ստոմատոլոգիական բժշկական օգնության և սպասարկման ծախսերը: Հաշվի առնելով ծախսերի ավելացման հանգամանքը, ինչպես նաև բժշկական կազմակերպություններից ստացված առաջարկները, անհրաժեշտություն է առաջացել ստոմատոլոգիական ծառայությունների բյուջեի ավելացման և 2018 թվականում կանխատեսվող ծախսերի տնտեսումների ընդհանուր գումարի շրջանակներում ավելացնել ստոմատոլոգիական ծառայություններից անվճար և արտոնյալ պայմաններով օգտվող շահառուների ցանկը և ծառայությունների տեսակները: 
Այսպես՝ 2018 թվականի գործող որոշմամբ ընտանեկան նպաստի համակարգում ընդգրկված նպաստառուներից անվճար բուժօգնության իրավունք ունեին 35.01  և ավելի բարձր անապահովության միավոր ունեցող նպաստառուները,  ընտանեկան նպաստի համակարգում ընդգրկված՝ 30.01-35.00 անապահովության միավոր ունեցող մինչև 18 տարեկան երեխաները և 65 տարեկան ու ավելի բարձր տարիքի անձինք: Նախագծով առաջարկվում է անվճար բժշկական օգնություն մատուցել ընտանեկան նպաստի համակարգում ընդգրկված 30.01 և ավելի բարձր անապահովության միավոր ունեցող բոլոր նպաստառուներին: Որոշմամբ հաստատված N 1 հավելվածում ընդգրկված 1-ին խմբի հաշմանդամություն ունեցող անձանց, մինչև 7 տարեկան երեխաներին, մինչև 18 տարեկան սոցիալապես անապահով և առանձին (հատուկ) խմբերում ընդգրկված երեխաներին, նախազորակոչային և զորակոչային տարիքի անձանց ստոմատոլոգիական բուժօգնությունը ներկայումս մատուցվում է համավճարային սկզբունքով:  Նախագծով առաջարկվում է նրանց բուժօգնությունը կազմակերպել անվճար: Բացի շահառուների թվաքանակի ավելացումից, առաջարկվում է  ավելացնել  նաև մատուցվող ծառայությունների հետևյալ տեսակները՝ մինչև 18 տարեկան երեխաների լորձաթաղանթի հիվանդությունների բուժում, 18 տարեկանից բարձր անձանց կարիեսի բուժում, լրիվ կամ մասնակի շարժական թիթեղային պրոթեզի վերանորոգում և պրոթեզավորման համար անհրաժեշտ ատամնաշապիկի պատրաստում ու տեղադրում (յուրաքանչյուր երեք տարին մեկ անգամ):
11)  Նախագծով նախատեսվում են նաև խմբագրական բնույթի  փոփոխություններ և լրացումներ:

2. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը

Նախագծի մշակմանը մասնակցել են Հայաստանի Հանրապետության առողջապահության նախարարության պետական առողջապահական գործակալության և կառուցվածքային ստորաբաժանումների աշխատակիցները, ինչպես նաև ստոմատոլոգիական ոլորտի մասնագետներ:
3. Ակնկալվող արդյունքը
Իրավական ակտի ընդունումը հնարավորություն կտա ավելացնել բնակչությանը մատուցվող բժշկական ծառայությունների ծավալը և դրանցից օգտվող շահառուների քանակը:


	


